
 
НЕ БУДЗЬ ЧУЖЫНЦАМ НА СВАЁЙ ПЛАНЕЦЕ! № 10 (30) Май 2016 

Выданне ДУА “Сярэдняя школа № 2 горада Беразіно”Мінскай вобласці 

 

 

Цікавыя факты з гісторыі Беларусі 
На працягу доўгага часу Беларусь уваходзіла ў склад іншых дзяржаў: Вялікага 

княства Літоўскага, Рэчы Паспалітай, Расійскай імперыі і СССР. 

У 1918 годзе, падчас Грамадзянскай вайны, была створана незалежная 

Беларуская Народная Рэспубліка. 

Толькі праз год сітуацыя ў краіне кардынальна змянілася. У 1919 годзе была 

абвешчана Беларуская ССР. 

Падчас Другой сусветнай вайны ўся тэрыторыя краіны была акупавана 

нямецкімі войскамі. Беларускія землі ўвайшлі ў склад райхскамісарыята Остланд. 

Рэспубліка была вызвалена ад акупацыйных войскаў у 1944 годзе ў ходзе 

аперацыі пад назвай «Баграціён». 

Нягледзячы на тое, што мінулае нашай краіны цесна звязана з Расіяй, беларусы 

ніколі не атаясамлівалі сябе з якім-небудзь іншым народам. 

 

Топ-5 самых вядомых помнікаў Беларусі 
Белавежская пушча - нацыянальны запаведнік. Гэта, бадай, самая вядомая 

славутасць Беларусі. Пра Белавежскую пушчу ведаюць не толькі ў Еўропе, але і ў 

Амерыцы. На тэрыторыі запаведніка знаходзяцца рэдкія прадстаўнікі мясцовай 

флоры і фаўны. Ну а самым вядомым жыхаром Белавежскай пушчы лічыцца зубр. 

Вялікі тэатр у сталіцы Беларусі - выдатны ўзор архітэктуры 20 стагоддзя, 

пабудаваны ў стылі канструктывізму. 

Брэсцкая крэпасць - мемарыяльны комплекс, прысвечаны воінам, якія загінулі 

падчас ваенных дзеянняў 1939-1945 гг. 

Буйніцкае поле ў Магілёве. Гэты мемарыяльны комплекс узведзены на месцы 

разлютаваных баёў часоў Другой сусветнай вайны. 

Гомельскі палацава-паркавы ансамбль. 
(Працяг на 3 старонцы) 

І пяты раз, і шосты, і сто пяты 

Мы будзем славіць майскі дзень, калі 

Апавясціўшы свет увесь пра свята, 

Па-над Берлінам нашыя гарматы 

Апошнім залпам грозна прагулі.

(Працяг. Пачатак на 1 старонцы) 

 

Факты пра беларускую мову 
Беларуская мову блізкая да рускай і ўкраінскай. Аднак, у 

адрозненне ад апошніх, многія звыклыя для нас словы пішуцца праз 

літару "а". Такія словы, як Масква, малако, карова - гэта не вынік 

непісьменнасці беларусаў, а адметная асаблівасць іх нацыянальнай мовы. 

На вуліцах Мінска, Гомеля, Магілёва і іншых гарадоў можна пачуць вельмі 

незвычайныя словы: вясёлка, дзякую, хлопец. 

Адчувайце смак беларускай мовы ў кожным яе слове!!! 
 

Чысціня і парадак 
Парадак на зямлі – гэта сур’ёзная 

задача ўсіх людзей. 

Трэба, каб было чыста не толькі ў 

кожным двары, але і на кожнай вуліцы, і 

на ўскраінах населеных пунктаў. 

Чысціня і парадак павінны стаць 

нормай кожнага чалавека, паказчыкам 

нашай агульнай культуры. 

Людзі павінны зрабіць так, каб нашы 

лясы і рэкі заўсёды заставаліся чыстымі, 

каб па любой вуліцы і дарозе прыемна 

было прайсці. 

Вясна і лета – час абнаўлення!!! 

Садзіце кветкі, наводзьце парадак у 

двары і вакол яго. Смецце трэба ўбіраць 

у спецыяльныя кантэйнеры. Калі ўсё 

гэта будзе выконвацца, вы пачуеце ў 

свой адрас шчырую падзяку. 

 

Інфармацыю падрыхтавалі  

вучні 6 “А” класа 

Хто такі выпускнік? 

І што ж  

у яго ў галаве? 
На маё пытанне «Хто такі 

выпускнік?» дзеці-першакласнікі 

адказвалі наступнае:  

Выпускнік – гэта той, хто 

выпускаецца са школы, каб 

потым паступіць ва 

ўніверсітэт; 

Гэта той, хто прыгожа 

апрануты; 

Выпускнік добры, разумны, 

прыгожы, вялікі;  

«У выпускніка ў галаве 

радасць. Але і сум таксама, 

таму што прыйдзецца 

расставацца са школай, 

настаўнікамі», - адказала на 

маё пытанне Соф'я Несцяровіч, 

вучаніца 1 «А» класа. 

      Усе вучні 1-х класаў жадаюць 

выпускнікам шчасця, добра 

вучыцца, не хварэць і быць 

разумнымі.  

Марыя Власюк 

Царская Расія 

Усё пачалося яшчэ ў царскай Расіі ў 1834 годзе. У гэтым годзе быў прыняты 

закон, які ўпершыню вызначыў характарыстыкі грамадзянскіх мундзіраў, у тым ліку і 

гімназісцкіх. Што характэрна, на той момант своеасаблівую форму насілі і выкладчыкі 

– знешні выгляд іх сюртукоў быў таксама прапісаны ў законе. 

Форма адрознівала гімназіста ад тых дзяцей, якія не наведвалі школу, і з'яўлялася 

прадметам гонару. Яна мела фасон ваеннай формы і складалася з фуражкі, 

гімнасцёркі, штаноў, шыняля і ранца. У кожнай гімназіі былі свой колер і эмблема, а 

таксама спецыяльныя канты і гузікі.  

“Жаночая” адукацыя на той момант толькі зараджалася, таму школьная форма для 

дзяўчынак упершыню з'явілася нашмат пазней – у 1886 годзе. Яна ўяўляла сабой 

доўгую сукенку з белым або чорным фартухом, упрыгожаную белым каўняром. Колер 

сукенкі залежаў ад таго, у якой гімназіі вучылася дзяўчынка. Найбольш папулярнымі 

былі шэры, бежавы і бірузовы колеры. 

З гэтага часу і да 1917 года форма змянялася некалькі разоў, аднак новаўвядзенні 

былі нязначнымі: змянялася шырыня кантаў, адлегласць паміж гузікамі, нахіл казырка 

фуражкі. Жаночы касцюм і зусім заставаўся нязменным. (Працяг на 5 старонцы) 

 

 
 

Школьная форма:  

падарожжа з царскай Расіі 

ў сённяшнюю Беларусь 

Нашы школьнікі толькі адзін 

раз за навучальны год 

апранаюць адзіную школьную 

форму. Мы высветлілі, як 

развівалася гісторыя 

школьнай формы ў Беларусі.  

(Працяг. Пачатак на 4 старонцы) 

Школьная форма:  

падарожжа з царскай Расіі ў сённяшнюю Беларусь.  
 

СССР 
Пасля рэвалюцыі школьную форму скасавалі як перажытак буржуазнай сістэмы, 

адпаведны дэкрэт убачыў свет у 1918 годзе.  

І толькі ў 1949 годзе школьная форма вярнулася. Хлапечыя касцюмы таго часу 

былі створаны на аснове ваеннай формы, яны складаліся з гімнасцёрак з каўняром-

стойкай, штаноў, шырокага рэмня са спражкай і кепкі са скураным казырком. 

Жаночая форма практычна не змянілася з часоў царскіх гімназістак. Тая ж 

сукенка з фартухом і каўнерыкам, вось толькі даўжыня яе стала да калена і строга 

пэўнага колеру – карычневага.  

Менавіта ў гэты перыяд з'явіліся прадметы школьнага гардэроба, вядомыя 

кожнаму: чырвоныя гальштукі ў піянераў, нагрудныя значкі ў акцябрат і 

камсамольцаў. 

Наступнае змяненне школьнай формы адбылося ўжо ў 1962 годзе. Гімнасцёркі 

змянілі шэрыя ваўняныя курткі. Замест кепкі з'явілася фуражка з какардай, на поясе 

быў рэмень з бляхай. Жаночая форма засталася ранейшай. 

Новая рэформа прайшла ў 1971 годзе. На змену шэраму шарсцяному прыйшоў 

сіні паўшарсцяныя касцюм, астатнія элементы засталіся ранейшымі. Дзяўчынак змены 

па-ранейшаму не закранулі. 

У пачатку 80-х гадоў з'явілася школьная форма для старшакласнікаў. Дзяўчынкам 

дазволілі насіць сукенку ледзь вышэй каленяў і ўвялі школьны касцюм-тройку. Ён 

складаўся са спадніцы-трапецыі, пінжака з накладнымі кішэнямі і камізэлькі. Насіць 

рэчы можна было ў любых спалучэннях. 

У хлопчыкаў куртка змянілася пінжаком з вышытай на рукаве эмблемай. 

У такім выглядзе школьная форма захавалася аж да распаду СССР. 

Рэспубліка Беларусь 
Першая школьная форма незалежнай Беларусі адрознівалася ад савецкай толькі 

колерам піянерскага гальштука – ён быў чырвона-зялёным. Але форма праіснавала 

нядоўга, ужо праз тры гады яе адмянілі. 

З тых самых часоў школьнай формы як такой у нашай краіне няма, аднак усе 

ўстановы адукацыі рэкамендуюць сваім педагогам і вучням прытрымлівацца дзелавога 

стылю адзення. А вось што гэта значыць, кожны вызначае сам.Лізавета Вайцяховіч 

У доме, дзе ўтульна ўсім, 

У школе з нумарам другім, 

Што ў горадзе Беразіно, 

Орган друку ёсць даўно. 

Наша “Школьная планета” –  

Вельмі важная газета 

Для дарослых і дзяцей –  

Хай чытаюць найчасцей! 

На планеце кожны рад, 

Калі згода, мір і лад. 

А на школьнай асабліва –  

Тут усё ляціць імкліва: 

Першы клас і першы ўрок, 

Верша першага радок, 

Яркі поспех, боль няўдач, 

У варотах трапны мяч. 

Як грыбы растуць навіны: 

Конкурс, свята, віктарына, 

То турнір, то майстар-клас –  

Не стаіць на месцы час! 

Прачытаеш ты газету 

І ўсю школьную планету 

Бы ў далоні партымаеш, 

Аб усім тут звесткі маеш: 

Учора  - кансультацыя, 

Сёння – дэлегацыя, 

Гэтым летам не міне  

Нас акрэдытацыя –  

Поўна інфармацыі ў сферы адукацыі. 
 

Рубрык шмат на розны лад: 

“Адным радком” і “Фотафакт”, 

“Імі школа ганарыцца”, 

“Цікава ведаць” і “Традыцыі”, 

“Рух алімпійскі”, “Шосты дзень”, 

“Увага: конкурс” зноў ідзе, 

“Мода на здаровы лад”, 

“Проба пяра” і “Працоўны дэсант”. 

“Калонка псіхолага” дасць нам параду, 

Як збегчы ад сваркі, 

Як жыць добрым ладам. 

Усіх пераможцаў і ўсіх юбеляраў 

З нагоды іх свята “Віншуем” мы з жарам. 

“Ці ведалі вы…” – гэта рубрыка –скарб, 

Дзівосныя звесткі пра ўвесь зямны шар. 

Пазнаеш культуры, навукі ўсе цуды. 

Такое чытанне не будзе занудным. 

Ды як жа нудзіцца мы можам з газетай, 

З нашай любімаю “Школьнай планетай”?! 

Яна прынясе нашай школы навіны, 

Падкажа нам поспехаў значных прычыны. 

Яна – гэта шчасце, дабро, цеплыня, 

Яна – адпачынак, забава, гульня, 

Яна – наша творчасць і ведаў крыніца, 

Яна – добры шлях, каб пазнаць таямніцу! 

І мы абяцаем любімай газеце: 

Не будзем чужымі на роднай планеце! 

Таццяна Зелянкевіч 
 

5 мая – Дзень друку 

ДУА “Сярэдняя школа № 2 

горада Беразіно” 

223311 

вул. Мультана, 19 

Электронная пошта 

berezinosch2.edu@tut.by 

Сайт школы 

berezino2.school.by  

Газета “Школьная планета” 

выходзіць адзін раз у месяц. 

Творчы калектыў клуба 

“Юны журналіст”: Галуза 

Яўгенія, Цэнкель Алена, 

Вайцяховіч Лізавета, 

Власюк Марыя, Маркевіч 

Ірына 
 

 

Тут жаўранкі вяртальныя смяюцца.  

Звініць званок над борам выпускны...  

Настаўнікі —  

са школай застаюцца  

удумлівей ад кожнае вясны.  

А вы ў адлёт.  

Сустрэча будзе святам,  

журботлівым здзіўленнем не ў пару:  

сівее наш настаўнік Марцінята,  

праменячы юнацкую іскру.  

Пазвоньвае камель,  

Ракі падкова...  

Здаецца, бор ваш  

Затрубіў у рог...  

Ідзе урок.  

Прасвечваецца школа  

наперадзе усіх вашых дарог.  

 

С. Панізнік. Школа 

mailto:berezinosch2.edu@tut.by

